
 

  

ᐊᑦᑕᓇᔾᔭᐃᖅᓯᒪᓂᕐᒧᑦ ᐅᖃᓕᒫᒐᖅ  
 

ᐅᑐᐱᕆ 12, 2021-ᖑᑎᓪᓗᒍ, ᐃᖃᓗᖕᓂᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᑦ 

ᓇᓗᓇᐃᖅᓯᓚᐅᖅᑐᑦ ᓄᓇᓕᖕᓂᑦ ᑐᐊᕕᕐᓇᖅᑐᖃᓕᕐᓂᖓᓂᒃ ᐃᔾᔪᑕᐅᓪᓗᓂ 

ᐱᑕᖃᑐᐃᓐᓇᕆᐊᖃᕐᓂᖓᓂᒃ ᐅᖅᓱᐊᓗᕈᔪᖕᒥᒃ ᑕᐃᑲᓂ ᐃᖃᓗᖕᖕᓂᑦ 

ᐃᒥᖅᑕᕐᕕᖓᑕ ᐃᒡᓗᕐᔪᐊᖓᓂᑦ. ᒐᕙᒪᒃᑯᑦ ᓄᓇᕘᒥᑦ ᐅᖃᐅᔾᔨᒋᐊᖅᓯᒪᓕᖅᑐᑦ 

ᐃᖃᓗᖕᒥᐅᓂᒃ ᐊᑐᖃᑦᑕᖁᔨᙱᖢᑎᒃ ᑯᕕᔪᒥᖔᖅᑐᓂᒃ ᐃᒥᕐᓂᐊᕐᓗᖑ 

ᓂᖅᖠᐅᕈᑎᒋᓂᐊᕐᓗᖑᓘᓐᓃᑦ, ᐅᖃᐅᓯᐅᒃᑲᓐᓂᓚᐅᙱᓐᓂᖓᓂ.  

ᐃᖅᑲᓇᐃᔭᖅᑎᑦᑎᔩᑦ ᐃᒥᖅᑕᐅᔪᓐᓇᖅᑐᒥᒃ (ᐊᑦᑕᕐᓇᙱᓪᓗᓂ ᐃᒥᕆᐊᒃᓴᖅ) 

ᐃᒥᕐᒥᒃ ᐊᑐᐃᓐᓇᐅᑎᑦᑎᑲᐅᑎᒋᔭᕆᐊᓖᑦ ᐃᖅᑲᓇᐃᔭᕐᕕᖕᒥᑦ ᐅᕝᕙᓘᓐᓃᑦ 

ᐊᓯᐊᒍᖔᖅ ᐋᖅᑭᒃᓯᓗᑎᒃ ᑖᒃᑯᐊ ᐃᖅᑲᓇᐃᔭᖅᑏᑦ ᐃᒥᖃᑦᑕᕈᓐᓇᖁᓪᓗᒋᑦ 

ᐊᑦᑕᕐᓇᙱᑦᑐᒥᒃ ᐃᒪᑦᑎᐊᕙᖕᒥᒃ.  

 
ᑭᓲᕙᑦ ᐃᖅᑲᓇᐃᔭᖅᑎᑦᑎᔪᖅ ᑲᒪᒋᔭᕆᐊᖃᖅᑕᖏᑦ ᐊᑖᓂ 

ᐊᑦᑕᓇᐃᖅᓯᒪᓂᕐᒧᑦ ᐱᖁᔭᖅ ᐊᒻᒪ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᑦᑕᐅᔭᕆᐊᓖᑦ? 

• ᐃᖅᑲᓇᐃᔭᖅᑎᖁᑎᓕᒃ ᐃᒪᐃᓕᐅᕐᓗᓂ ᐊᑐᐃᓐᓇᐅᑎᑦᑎᓗᑎᒃ 

ᓈᒻᒪᒃᑐᒥᒃ ᐃᒪᑦᑎᐊᕙᖕᒥᒃ ᐊᒻᒪᓗ ᐊᑦᑕᕐᓇᙱᑦᑐᒥᒃ ᐃᒪᕐᒥᒃ 

ᐃᒥᖅᑕᐅᔪᓐᓇᖅᑐᒥᒃ ᐊᔪᕐᓇᙱᑦᑑᓗᓂ ᐃᖅᑲᓇᐃᔭᖅᑎᓂᒃ 

ᐱᔭᐅᔭᕆᐊᒃᓴᖅ. 

• ᐃᒪᖅ ᐃᒥᖅᑕᐅᖃᑦᑕᖅᑐᑦ ᐃᖅᑲᓇᐃᔭᕐᕕᖕᒥᑦ 
ᓱᓪᓗᐊᓗᒃᑰᖅᓯᒪᙱᒃᑯᓂ, ᐃᖅᑲᓇᐃᔭᖅᑎᑦᑎᔨ ᐃᒪᐃᓕᐅᕆᐊᓕᒃ (a) 
ᐊᑐᐃᓐᓇᐅᑎᑦᑎᓗᓂ ᐃᒥᖅᑕᐅᔪᓐᓇᖅᑐᒥᒃ ᐃᒥᕐᒥᒃ ᓈᒻᒪᒃᑐᓂᑦ 
ᒪᑐᓯᒪᑦᑎᐊᖅᑐᓂᑦ ᐴᖅᓯᒪᓗᓂ; (b) ᓴᐳᑎᓯᒪᓗᒍ ᐃᒪᖅ 
ᐃᒥᖅᑕᐅᖃᑦᑕᖅᑐᑦ ᓱᖁᕐᓇᖅᑐᓂᑦ; ᐊᒻᒪᓗ (c) ᐊᓯᔾᔨᒐᔪᒡᓗᒍ ᐃᒪᖅ 
ᑕᐃᒪᐃᑦᑕᕆᐊᖃᓕᕌᖓᑦ ᓴᓗᒪᓐᓇᖁᓪᓗᒍ ᐊᒻᒪᓗ ᐊᑦᑕᕐᓇᙱᓪᓗᓂ 
ᐃᒥᖅᑕᐅᔪᓐᓇᖁᓪᓗᒍ.  
 

• ᐃᖅᑲᓇᐃᔭᖅᑎᖁᑎᓕᒃ ᐃᒪᐃᓕᐅᕐᓗᓂ ᐊᑐᐃᓐᓇᐅᑎᑦᑎᓗᑎᒃ 
ᓈᒻᒪᒃᑐᓂᒃ ᐃᕐᖑᓯᕐᓂᒃ ᖃᓂᒋᔮᓂᑦ ᐊᑐᓂ ᐃᒪᖃᕐᕕᐅᔪᑦ 
ᐃᒥᖅᑕᐅᔪᓐᓇᖅᑐᑦ ᑭᓯᐊᓂ ᐃᒥᖅ ᐊᑐᐃᓐᓇᐅᑎᑕᐅᓗᓂ 
ᑎᖕᒥᑳᕈᓐᓇᕐᓗᓂ.  

 
• ᓇᓗᓇᐃᑦᑎᐊᖅᓯᒪᓗᒋᑦ ᑎᑎᖅᑲᖏᑦ ᐃᒥᖅᑕᐅᔪᓐᓇᖅᑑᑉ ᐃᒥᐅᑉ 

ᑎᑎᕋᖅᓯᒪᓗᒍ ᐅᖃᖅᓯᒪᓗᓂ “ᐃᒪᖅ ᐃᒥᖅᑕᐅᔪᓐᓇᖅᑐᖅ” ᐅᕝᕙᓘᓐᓃᑦ 
ᐊᓯᐊᒍᑦ ᓴᖅᑭᔮᖅᑐᒃᑯᑦ.  

 
• ᐅᓗᕆᐊᓇᕐᓂᖃᑐᐊᖅᐸᑦ ᐊᖏᐸᓗᒃᑐᒥ ᓱᕈᖅᑎᕆᓂᐅᔪᒥ 

ᐱᓕᕆᔨᐅᔪᒧᑦ ᐅᕝᕙᓘᓐᓃᑦ ᐱᓕᕆᔨᐅᔫᑉ ᐊᓐᓄᕌᖏᓐᓂ ᐃᑭᔭᑦᑐᓄᑦ 
ᐊᓯᖏᓐᓂᓪᓘᓐᓃᑦ ᓱᔪᐃᔾᔪᑕᐅᔪᓐᓇᖅᑐᓂ ᐅᕝᕙᓘᓐᓃᑦ ᐊᑦᑕᓇᖅᑐᓂᒃ 
ᐃᓗᓕᓕᖕᓂᑦ, ᐃᖅᑲᓇᐃᔭᖅᑎᖁᑎᓕᒃ ᑐᓂᓯᓂᐊᖅᐳᖅ ᐊᒻᒪ 
ᐋᖅᑭᐅᒪᑎᑦᑎᓗᓂ ᐊᖏᖅᑕᐅᓯᒪᔪᒥ ᐊᒻᒪ ᐊᑐᐃᓐᓇᐅᑲᐅᑎᒋᔪᒥ 
ᐅᕕᓂᖕᓂᐊᕈᓐᓇᕐᓂᕐᒧᑦ ᐱᓕᕆᔨᐅᔪᖅ ᐆᓇᔪᒃᑐᒥ ᐃᒪᕐᒧᑦ. 
 

• ᐊᑦᑕᓇᖅᑐᖃᕈᓂ ᓴᓇᔨᐅᑉ ᐃᔨᖏᓐᓄᑦ ᓱᕈᓐᓇᖅᑐᓄᑦ ᐅᕝᕙᓘᓐᓃᑦ 
ᐊᓯᖏᓐᓄᑦ ᐅᓗᕆᐊᓇᖅᑐᓄᑦ ᐱᖁᑎᓄᑦ, ᐃᖅᑲᓇᐃᔭᖅᑎᖁᑎᓕᒃ 
ᐊᑐᐃᓐᓇᐃᑎᑦᑎᓂᐊᖅᑐᖅ ᑲᒪᒋᔭᖃᑦᑎᐊᕐᓗᓂᓗ, 
ᐊᑐᐃᓐᓇᐅᑦᑎᐊᕐᓗᑎ ᐃᓂᓂ, ᐊᖏᖅᑕᐅᓯᒪᔪᓂ ᐱᖁᑎᓂ ᐃᔩᖕᓂᒃ 
ᐃᕐᕈᖅᑑᑎᓂ ᓴᓇᔨᐅᔪᒧᑦ ᐆᓇᔪᒃᑐᒧᑦ ᐃᒥᕐᒧᑦ ᐅᕝᕙᓘᓐᓃᑦ ᐊᓯᐊᓂ 
ᓈᖕᒪᒃᑐᒥ ᐃᒥᕐᒥᑦ. 

 
ᓇᖕᒥᓂᖅ ᐅᐊᓴᕐᓂᖅ 

ᐃᖅᑲᓇᐃᔭᖅᑎᖁᑎᓕᒃ ᐃᒪᐃᓕᐅᕐᓗᓂ ᐊᑐᐃᓐᓇᐅᑎᑦᑎᓗᑎᒃ ᐊᒻᒪᓗ 

ᐱᑕᖃᖅᑎᑦᑎᓗᑎᒃ ᐊᑐᖅᑕᐅᓂᐊᖅᑐᓂᒃ ᐃᖅᑲᓇᔭᖅᑎᓄᑦ, ᓈᒻᒪᒃᑐᓂᒃ 

ᐱᑕᖃᖅᑎᑦᑎᓗᓂ ᓇᖕᒥᓂᖅ ᐅᐊᓴᕐᓂᕐᒧᑦ ᐃᒪᐃᑎᑦᑎᔪᓐᓇᖅᑐᓂᒃ: 

• ᐃᓂᖃᕐᓗᑎᒃ ᖃᓂᒋᔮᓂᑦ ᖁᕐᕕᐅᑉ ᐃᖅᑲᓇᐃᔭᕐᕕᖕᒥᑦ 

• ᐱᑕᖃᖅᑎᑦᑎᓗᑎᒃ ᓴᓗᒪᔪᒥᒃ ᐆᓇᖅᑐᒥᒃ ᐊᒻᒪᓗ ᓂᒡᓕᓇᖅᑐᒥᒃ 

ᐅᕝᕙᓘᓐᓃᑦ ᐆᓇᔪᒃᑐᒥᒃ, ᐅᐊᓴᐅᑎᒥᒃ ᐊᒻᒪᓗ ᓴᓗᒪᔪᓂᒃ 

ᐊᓪᓚᕈᑎᓂᒃ ᐅᕝᕙᓘᓐᓃᑦ ᓈᒻᒪᒃᑐᓂᒃ ᐱᑕᖃᖅᑎᑦᑎᓗᑎᒃ 

ᓴᓗᒻᒪᖅᓴᐃᓂᕐᒧᑦ ᐊᒻᒪᓗ ᐸᓂᖅᓯᕐᓂᕐᒧᑦ 

• ᐃᒥᖅ ᐊᑐᖅᑕᐅᔪᖅ ᐃᒻᒥᒧᑦ ᐅᐊᓴᕐᓂᕐᒧᑦ ᐃᒥᖅᑕᐅᔪᓐᓇᕐᓗᓂ, 

ᑕᒪᓐᓇᓗ ᑐᑭᖃᖅᑐᑦ ᐊᑦᑕᕐᓇᙱᓪᓗᓂ ᐃᒥᕆᐊᒃᓴᖅ. 

 

 

 

 

 

 

 

 

 

 

 

 

 

 

 

 

ᑐᕌᖓᖃᓯᐅᑎᔪᑦ ᒪᓕᒐᓕᐊᖑᔪᑦ 
• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᖏᑦ ᐃᓚᖓ 76 (1)(2) 

• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᖏᑦ ᐃᓚᖓ 80 (1)-(5) 

• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᖏᑦ ᐃᓚᖓ 319 

• ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᖏᑦ 320 

 



 

  

ᐊᑦᑕᓇᔾᔭᐃᖅᓯᒪᓂᕐᒧᑦ ᐅᖃᓕᒫᒐᖅ  
 

ᑭᓲᕙᑦ ᐃᖅᑲᓇᐃᔭᖅᑎᓄᑦ ᐱᔪᓐᓇᐅᑎᖏᑦ ᐊᒻᒪ ᑲᒪᒋᔭᕆᐊᖃᖅᑕᖏᑦ? 

ᐃᖅᑲᓇᐃᔭᖅᑎᓗᒃᑖᑦ ᐃᒪᐃᑦᑐᓐᓇᖅᑐᑦ ᐱᔪᓐᓇᐅᑎᖃᖅᑐᑦ ᖃᐅᔨᒪᓗᑎᒃ 

(ᖁᐊᖅᓵᕐᓇᕈᓐᓇᖅᑐᓂᒃ, ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓱᒫᓘᑎᓂᒃ), 

ᐱᔪᓐᓇᐅᑎᖃᖅᑐᑦ ᐃᓚᐅᔪᓐᓇᖅᖢᑎᒃ (ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐅᖃᓪᓚᖕᓂᕐᓄᑦ, 

ᑲᑎᒪᓂᕐᓄᑦ) ᐊᒻᒪᓗ ᐱᔪᓐᓇᐅᑎᖃᖅᑐᑦ ᐱᓕᕆᔪᒪᙱᑦᑯᓐᓇᖅᖢᑎᒃ 

ᐊᑦᑕᕐᓇᖅᑐᓂᒃ ᐱᓕᕆᐊᒃᓴᓂᒃ (ᐊᑦᑕᕐᓇᖅᑐᑦ ᖃᓄᐃᓕᖓᓂᐅᔪᑦ 

ᐃᖅᑲᓇᐃᔭᕐᕕᖕᓂᑦ). 

ᐃᓱᒫᓗᒃᑯᕕᑦ ᐃᒥᖅ ᐃᕝᕕᑦ ᐃᖅᑲᓇᐃᔭᕐᕕᖓᓂ ᐊᑦᑕᓇᖅᑐᓂ, ᐃᖅᑲᓇᐃᔭᖃᑎᒋᓗᒍ 

ᐃᖅᑲᓇᐃᔭᖅᑎᑦᑎᔪᖅ ᐱᓗᐊᕐᔭᐃᖅᓯᒪᓗᒋᑦ ᐊᑦᑕᓇᕈᑎᐅᔪᓐᓇᖅᑐᑦ.  

 

ᖃᓄᖅ ᐃᖅᑲᓇᐃᔭᖅᑎᑦᑎᔪᑦ ᐊᒻᒪ ᐃᖅᑲᓇᐃᔭᖅᑏᑦ ᑐᓴᖅᑎᑦᑎᔪᓐᓇᖅᑲᖅ 

ᐊᑦᑕᓇᖅᑐᒥᑦ ᐃᖅᑲᓇᐃᔭᓂᕐᒥᑦ? 

ᑐᓴᖅᑎᑦᑎᓗᑎ ᐱᒻᒪᕆᐅᔪᓂᑦ ᐃᖅᑲᓇᐃᔭᕐᕕᒻᒥ ᖃᓄᐃᓐᓂᐅᔪᒥᑦ ᐅᕝᕙᓘᓐᓃᑦ 

ᐋᓐᓂᖅᑐᒥᑦ ᐅᖄᓚᕕᒋᓗᒋᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐅᕙᓂ 1-800-661-0792 

ᑐᓴᖅᑎᑦᑎᓗᑎ ᐊᑦᑕᓇᖅᑐᒥᑦ ᐃᖅᑲᓇᐃᔭᓂᕐᒧᑦ ᐃᕐᖏᓐᓈᕈᑎᒃᑯᑦ ᐊᑐᕐᓗᒍ 

ᑐᓴᖅᑎᑦᑎᓂᖅ ᐊᑦᑕᓇᖅᑐᓂ ᐃᖅᑲᓇᐃᔭᓂᕐᒥᑦ ᐱᔨᑦᑎᕋᐅᑎᖓ ᐅᕙᓂ WSCC 
Connect.  

 

 

 

 

 

 

 

 

 

 

 

 

 

 

 

ᑕᒪᐃᓐᓄᑦ ᐊᔪᕆᖅᓲᔾᔨᔾᔪᑎᑦ  

ᑐᓴᐅᒪᑎᑕᐅᖏᓐᓇᕆᑦ ᐊᒻᒪᓗ ᐅᓪᓗᒥᒨᖓᐃᓐᓇᕐᓗᑎᑦ ᐅᖃᐅᔾᔨᒋᐊᕈᑎᓂᑦ 

ᑖᒃᑯᓇᙵᑦ ᓄᓇᓕᐸᐅᔭᖓ ᐃᖃᓗᖕᓂᑦ ᐊᒻᒪᓗ ᑖᒃᑯᐊ ᒐᕙᒪᖏᑦ ᓄᓇᕘᒥᑦ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᑕᒪᑐᒧᖓ ᐊᑲᙱᓕᐅᕈᑎᒧᑦ. ᒫᓐᓇ 

ᐅᖃᐅᔾᔨᒋᐊᕈᑏᑦ ᐱᖃᓯᐅᔾᔨᔪᑦ ᐅᑯᓂᖓ: 

• ᐃᒥᖅᑕᐃᓕᒋᑦ ᑕᕝᕙᙵᓪᓚᕆᒃ ᑯᕕᑦᑕᖅᑐᒥᑦ ᓱᓪᓗᓂᖔᖅᑐᓂᒃ 

ᐅᕝᕙᓘᓐᓃᑦ ᑯᕕᕝᕕᖕᓂᖔᖅᑐᓂᒃ 

• ᐊᑐᖅᑕᐅᓕᒍᒃ ᑯᕕᕝᕕᖕᓂᖔᖅᑐᑦ ᐃᒥᖅ ᓂᖅᖠᐅᓕᕈᕕᑦ ᐊᖏᕐᕋᕐᓂᑦ 

ᐅᕝᕙᓘᓐᓃᑦ ᓂᕆᕝᕕᖕᓂᑦ 

• ᖃᓛᖅᑎᓪᓗᒍ ᐃᒥᖅ ᐃᒥᖅᑕᐅᑎᓂᖔᖅᑐᑦ ᐊᒻᒪᓗ 

ᐃᒻᒥᖅᑕᐅᕝᕕᖕᓂᖔᖅᑐᑦ, ᐊᒻᒪᓗ ᐃᒦᑦ ᐱᔭᐅᔪᑦ ᑰᖕᒥᑦ 

• ᐊᑐᖃᑦᑕᕐᓗᑎᒃ ᒪᓴᐅᕙᒌᖅᑐᓂᒃ ᐊᓪᓚᕈᑎᒃᓴᓂᒃ ᑕᒪᒃᑯᓄᖓ 

ᓴᓗᒪᙱᑦᑐᓄᑦ ᖃᓄᐃᓪᓕᖓᓂᐅᔪᓄᑦ ᓴᖅᑭᑕᐃᓐᓇᕆᐊᖃᖅᑐᓄᑦ  

• ᐱᑕᖃᖅᑎᑦᑎᓗᑎᑦ ᐊᒡᒐᖕᓄᑦ ᐅᐊᓴᕈᑎᓂᒃ ᐃᒥᕐᒧᑦ 

ᐃᕐᕈᖅᑐᕆᐊᖃᙱᑦᑐᓂᒃ ᐃᓯᕐᕕᖕᓂᑦ ᐊᒻᒪᓗ ᐊᓂᕝᕕᖕᓂᑦ.  

 

 

 

 

https://connect.wscc.nt.ca/OH-S-e-Services/Unsafe-Work/Report-Unsafe-Work
https://www.iqaluit.ca/in
https://www.gov.nu.ca/iu/aanniaqangnanngittulirijikku/news/imarmik-imiqujaungitumik-tusagaksaujuq-iqalungmiunut
https://www.gov.nu.ca/iu/aanniaqangnanngittulirijikku/news/imarmik-imiqujaungitumik-tusagaksaujuq-iqalungmiunut

